[bookmark: __DdeLink__729_1000664378]Мал, амьтны эрүүл мэндийн тухай хуулийн төслийг хэлэлцүүлэгт бэлтгэх үүрэг бүхий ажлын дэд хэсгийн хуралдааны тойм /2015.11.04/

Мал, амьтны эрүүл мэндийн тухай хуулийн төслийг хэлэлцүүлэгт бэлтгэх үүрэг бүхий ажлын дэд хэсгийн хурал 2015 оны 11-р сарын 04-ний өдрийн 15.30 цагт Төрийн ордны “Г” танхимд  хуралдав.

[bookmark: __DdeLink__639_1656093363]	Хуралдаанд Улсын Их Хурлын гишүүн, Ажлын хэсгийн ахлагч А.Бакей, Хүнс, хөдөө аж ахуйн яамны Стратегийн бодлого, төлөвлөлтийн газрын ахлах шинжээч Б.Алтанцэцэг, Мал эмнэлгийн бодлогын мэргэжилтэн С.Дивангар, Үндэсний аюулгүй байдлын зөвлөлийн референт Д.Энхмаа, Мал эмнэлэг үржлийн газрын эпидемиологич бөгөөд тандалт шинжилгээ хариуцсан мэргэжилтэн П.Болортуяа, Мал эмнэлэг үржлийн газрын гоц халдварт өвчин, халдваргүйжүүлэлтийн асуудал хариуцсан мэргэжилтэн Ц.Пүрэвхүү, Мэргэжлийн хяналтын ерөнхий газрын Хүнс, хөдөө аж ахуйн хяналтын газрын улсын ахлах байцаагч Б.Ганхуяг, Мал эмнэлгийн холбооны ерөнхийлөгч Ц.Өлзийтогтох, ”Агро эх” ХХК-ийн захирал Л.Доржсамбуу, Швейцарийн хөгжлийн агентлагийн санхүүжилтээр хэрэгжиж байгаа малын эрүүл мэндийн төслийн менежер С.Батсайхан, Байнгын хорооны зөвлөх Б.Баярмаа, референт З.Оюунсүрэн нар  оролцлоо.
	Хуралдаанаар Ажлын хэсгийн ахлагч А.Бакей хуулийн төслийн талаар мэргэжлийн хүмүүсээс асуулт асууж, хариулт авсны дараа төсөлтэй холбогдуулан мэргэжлийн байгууллага, малын эмч, малчид, судлаачид, мэргэжилтэн бэлтгэдэг сургууль, эм үйлдвэрлэлийн байгууллага, төрийн бус байгууллагын төлөөллийг оролцуулсан хэлэлцүүлгийг зохион байгуулах нь зүйтэй гэсэн саналыг хэлэв.
	Түүнчлэн Байнгын хороо болон Улсын Их Хурлын чуулганы нэгдсэн хуралдаанаар хуулийн төслийг хэлэлцэх үед гишүүдээс гаргасан  санал дээр дүгнэлт хийж, түүний дагуу хариулт бэлтгэх, өөрсдийн гаргасан саналын үндэслэлийг гаргаж бичгээр  ирүүлэх, малчны хотонд мал эмнэлгийн үйлчилгээ хүрч үйлчилж байгаа эсэх, тарилгын бэлдмэлийг улсын төсвөөс хариуцаж байгаа нь хир үр дүнтэй байгаа талаар лавлагаа, мэдээлэл бэлтгэх, түгээмэл гарч байгаа малын өвчнүүдийн шалтгаан, түүнийг таслан  зогсоох арга хэлбэр, төрийн байгууллагуудын уялдаа холбоо, үүрэг функцийн давхардал ямар байгаа талаар судалгаа хийж,  мэдээлэл бэлтгэх үүргийг ажлын дэд хэсэгт өглөө.    
 
Хуралдаан 17.15 цагт өндөрлөв.

